
Тақризи

муассисаи пешбар ба диссертатсияи Холова Моҳира Буриевна 

“Мутобиқати савтии калимаҳои русиву аврупоӣ ва усулҳои ба меъёр 

даровардани онҳо дар забони адабии муосири тоҷикӣ” барои дарёфти 

дараҷаи илмии номзади илми филология аз рӯйи ихтисоси 10.02.01 -  « 

Забони тоҷикӣ

Калимаҳои иқтибосӣ дар таркиби луғавии ҳамаи забонҳои олам 
нақши муҳим доранд. Онҳо як бахши муҳим ва назарраси таърихии 
забону фарҳанги ҳар халқияту миллат буда, баёнгари давраҳои таърихӣ, 
зиндагӣ, касбу ҳунар расму оин ва урфу одати мардум ба ҳисоб 
мераванд. Бинобар ин, омӯзиш ва пажуҳиши мутобиқати савтии 
калимаҳои русиву аврупоӣ ва усулҳои ба меъёр даровардани онҳо дар 
забони адабии муосири тоҷикӣ яке аз масъалаҳои муҳим ба шумор 
меравад. Калима ва ибораҳои иқтибосӣ вобаста ба рушду тараққиёти 
ҷомеа дар ҳар давру замони таърихӣ бо сабабҳои иқтисодӣ, сиёсӣ, 
дӯстию ҳамкорӣ ба забони дигар гузашта, онҳо масъалаҳои ҳаётан 
муҳимми кору фаъолияти рӯзмарраи мардумро инъикос мекунанд.

Таҳқиқи ҳамаҷонибаи мутобиқати савтии калимаҳои русиву 
аврупоӣ ва усулҳои ба меъёр даровардани онҳо дар забони адабии 
муосири тоҷик барои равшанӣ андохтан ба вижагиҳои овоӣ, маъноӣ ва 
луғавии онҳо аҳаммияти калони назариявию амалӣ дорад, зеро ин 
масъала ба дараҷаи зарурӣ ва системанок омӯхта нашудааст.

Аз ин рӯ, диссертатсияи Холова Моҳира Буриевна, ки ба 
мутобиқати савтии калимаҳои русиву аврупоӣ ва усулҳои ба меъёр 
даровардани онҳо дар забони адабии муосири тоҷикӣ бахшида шудааст. 
мубраму айнизамонй буда, дорои аҳаммияти назариявию амалӣ 
мебошад. Инчунин, баррасии ин масъала ба таҳаввулоти семантикй ва 
прагматикии воҳидҳои алоҳидаи иқтибосию таърихй равшанӣ андохта, 
то чй андоза ба фаҳму дарки омма наздик шудани вожаҳои русию 
аврупоиро нишон дода, манзараи равандҳои ташаккул ва мутобиқшавии 
онҳоро дар забони тоҷикй намоиш медиҳад. Дар заминаи таҳқиқ муайян 
карда мешавад, ки дар мисоли вожаҳои русию аврупоӣ роҳҳои ташаккул 
ва инкишофи низоми луғавии забонро ба мушоҳида гирифтан мумкин 
аст. Ҳамчунин, мавзуи мазкур, ки дар ҳалқаи мавзуъҳои забоншиносӣ * 
қарор мегирад, барои инкишофи назарияи ҳам лексикология ва ҳам 
грамматикаи вожаҳои русию аврупой маводи зарурй фароҳам оварда 
метавонад.

Агарчи дар бораи вожаҳои русию аврупоӣ дар забони тоҷикӣ 
асарҳои илмй эҷод шуда бошанд ҳам, таҳқиқи мукаммали мутобиқати 
савтии калимаҳои русиву аврупой ва усулҳои ба меъёр даровардани онҳо 
дар забони адабии муосири тоҷикй ҳамчун таҳқиқоти яклухт кӯшиши 
аввалин аст.

Навгонии илмии таҳқиқи мавриди назар, пеш аз ҳама, аз он иборат 
аст, ки дар забоншиносии тоҷик мутобиқати савтии вожаҳои русиву 
аврупой ва усулҳои ба меъёр даровардани онҳо дар забони адабии 
муосири тоҷикӣ бори аввал мавриди баррасӣ карор дода шудааст. Дар 
диссертатсия ҳампайвандии забону фарҳанги тоҷикӣ дар заминаи 
калимаҳои русиву аврупой ба таври илмӣ баррасӣ шудааст. Ҷанбаи 
дигари муҳимми диссертатсия аз он иборат аст, ки ба муҳаққиқони 
минбаъда доир ба мутобиқати савтии калимаҳои русиву аврупоӣ дасти 
ёрӣ дароз мекунад.

Диссертатсия аз тарафи муаллиф мустақилона навишта шуда,
дорои мазмун ва муҳтавои ягона мебошад. Натиҷа ва нуктаҳои илмии

барои ҳимоя пешниҳодшуда саҳми шахсии муаллифи диссертатсияро 
нишон медиҳанд.

Натиҷаҳои асосӣ, хулосаҳои таҳқиқ ва тавсияҳои муаллиф дар 6 
мақола, ки аз онҳо 4 мақола дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии 
Тоҷикистон ба табъ расидаанд, инъикос ёфта, бо мазмун ва мавзуи 
диссертатсия бевосита алоқаманд мебошанд. Автореферати диссертатсия 
ва мақолаҳои нашркардаи унвонҷӯ фарогири мазмуну муҳтавои 
диссертатсия мебошанд.

Диссертатсияи мавриди тақриз аз муқаддима, ду боб, 13 фаслу 
зерфасл, хулоса ва рӯйхати адабиёти истифодашуда иборат мебошад. 
Муқаддимаи диссертатсияро гузориши масъала, зарурати интихобу * 
дараҷаи омӯзиши мавзуъ, аҳамияти илмӣ ва назариявии он, методҳои 
таҳлилу пажуҳиши мавзуи интихобшуда, ҳадаф ва вазифаҳои таҳқиқот, 
сарчашмаҳо ва ҷо-ҷо таърихи омӯзишу доираи густариши вожаҳои 
иқтибосии русиву аврупоӣ фаро гирифтааст.

Боби аввали диссертатсия «Шароити таърихии иқтибосшавии 
калимаҳои русиву аврупой ва имконияти мутобиқшавии онҳо дар забони 
адабии муосири тоҷикӣ» номгузорй шуда, фарогири чор фасл мебошад. 
Фасли аввал «Шароити таърихии воридшавии калимаҳои русиву аврупоӣ 

ба забони тоҷикӣ» унвон дошта, дар бораи масъалаҳои умумии 
назариявии иқтибосшавии вожаҳо маълумоти зарурӣ оварда шудааст.

Аз ҷумла қайд карда мешавад, ки иқтибосшавии вожаҳо ҳамчун 
бахши алоҳида дар лексикология бо соҳаҳои дигари илми забоншиносй, 
забоншиносии иҷтимоӣ ва забоншиносии равонӣ алоқаманд аст. Зимни 
таҳқиқи диссертатсия аз пажуҳиши олимони ватанию хориҷй, аз ҷумла 
Л. Ефремов, В. Капранов, Л. Пейсиков, Н, Маъсумӣ, Н. Шарофов, Т, 
Бердиева, Ҳ. Маҷидов, Т. Ваҳҳобов, С. Назарзода ва дигарон истифода 
шудааст.

Пажуҳишҳои иқтибосшавии вожаҳо дар Ҷумҳурии Тоҷикистон 
бештар хусусияти амалӣ дошта, бо тадриси он дар муассисаҳои 
таҳсилоти олй маҳдуд мегардад ва таҳқиқоти илмӣ доир иқтибосшавии 
вожаҳо ва мутобиқшавии онҳо аз нигоҳи савтию маъноӣ камшуморанд. 
Пажуҳишҳои ин паҳлуи илм дар забоншиносии тоҷик ҳамчун як равияи 
илмӣ ба роҳ монда шуда, дар оянда метавонад як бахши муҳимми 
таҳқиқотҳои забоншиносии тоҷик гардад.

Фасли дувуми боби якум «Назари забоншиносон ба масъалаи 

мутобиқшавии калимаҳои забонҳои бегона» номгузорӣ шуда, дар бораи 
масъалаҳои умумии назариявии иқтибосшавии вожаҳои забонҳои бегона 
маълумоти зарурӣ оварда шудааст. Баррасии ҷанбаҳои гуногуни 
вожаҳои иқтибосӣ барои муайян кардани таркиби луғавии забони 
тоҷикӣ аҳаммияти калон дорад. Ҳамин тариқ, таҳқиқи вижагиҳои 
калимаҳои иқтибосӣ аз нигоҳи лингвистика дастовардҳои охири илми 
забоншиносии тоҷик маҳсуб мешавад ва баррасии гуногунҷабҳаи онҳо 
дар асоси дастовардҳои охири забоншиносӣ огоз мебахшад.

Фасли севуми боби якум «Махсусияти савтии калимаҳои иқтибосии 

русиву аврупоӣ» роҷеъ ба масъалаҳои муҳимми савтӣ ва навъҳои он 
бахшида шудааст. Ҳарчанд ки забони тоҷикӣ ва забони русӣ имрӯз 
алифбои бо ҳам наздик доранд, вале дар талаффузи садоноку ҳамсадоҳо 
ҳамнишинӣ ва қолибҳои ҳиҷосози вожаҳои ҳар яке аз ин забонҳо 
тафовутҳои ҷиддӣ ба мушоҳида мерасад. Ҳамаи ҳамсадоҳои забони 
тоҷикӣ ҳарчанд дар зоҳир монанд ҳастанд, аз ҳамсадоҳои русӣ тафовут 
доранд. Дар чаҳорчӯбаи нутқи шифоҳӣ ва навъҳои гуногуни он, аз 
қабили тарзи гуфтор, нутқи хосси касбй, забони махсуси гурӯҳҳо ва 
вижагиҳои савтии он фарқият ба назар мерасад. Тафовути асосии онҳо аз 
рӯйи тарзи тавлид ва талаффуз мебошад. Қолибҳои ҳиҷоии калимаҳои 
иқтибосии русиву аврупой низ нишонаҳои махсуси худро доранд. 
Масалан, паси ҳам омадани садонокҳо дар аввали калима, паси ҳам 
омадани ду ҳамсадо, дар мавқеъҳои гуногуни калима, ташдид гирифтани 
ҳамсадоҳо ва ғайра. Муҳаққиқ барои исботи ин фикраш аз забонҳои

русиву тоҷикй мисолҳои хеле зиёде оварда онҳоро мавриди таҳқиқи 
яклухт қарор медиҳад.

Фасли чоруми боби якум «Нишонаҳои савтии калимаҳои фонди 

асосии луғавии забони тоҷикӣ ва мутобиқ гардидани сохтори овозии 

калимаҳои иқтибосии русиву аврупоӣ ба онҳо» унвон дошта, оид ба 
мутобиқ гардондани сохтори овозии калимаҳои иқтибосии русиву 
аврупоӣ маълумоти зарурӣ пешкаш карда шудааст. Дар асоси фонди 
асосии забони тоҷикӣ нишонаҳои умумии савтии калимаҳои аслии 
забони тоҷикӣ ва тарзҳои мутобиқшавии унсурҳои овозии калимаҳои 
иқтибосии русиву аврупоӣ ба онҳо оварда шуданд. Масалан, дар доираи 
муайяни овозҳои ба забони тоҷикӣ хос талаффуз шудани вожаҳои 
иқтибосӣ, аз ҷумла, калимаҳои русиву аврупоӣ, пасиҳам омадани ду 
садонок, ба забони тоҷикӣ хос нест, тағйирёбии яке аз садонокҳо ба 
мушоҳида мерасад: купиротиф - кооператив, мавзер - маузер, фойтун - 

фаэтон ва ғ.
Мувофиқи талаботи қолибҳои калимаҳои аслии забони тоҷикӣ як 

қисми муайяни вожаҳои тавассути забони русй воридшуда аз қолибҳои 
аслии худ хеле дур рафта ба вожаҳои забони тоҷикй монанд гардиданд, 
ки намунаи онҳо дар ин фасли диссертатсия оварда шудаанд.

Боби дувуми диссертатсия «Мутобиқати унсурҳои луғавии русиву 

аврупоӣ ба меъёрҳои забони тоҷикӣ» номгузорй шуда, фарогири нуҳ фасл 
буда, дар фасли якуми боби дувум «Масъалаҳои назарии 

мутобиқгардонии унсурҳои забонҳои бегона дар таркиби луғавии забони 

тоҷикӣ» мавриди баррасй қарор гирифтааст. Сохтори овозӣ, 
ҳамнишинии садоноку ҳамсадо, яъне сохти ҳиҷой бахши калимасозии 
ҳар як забон нотакрор буда, дар он ҷиҳатҳои миллии соҳибзабонон 
ифода ёфтаанд. Калимаҳои нав ё иқтибосй дар забон дар асоси меъёрҳои 
савтӣ, сарфй ва маъноӣ бо мурури вақт мутобиқ гардонда мешаванд, ки 
намунаи онҳо дар рисола оварда шудаанд

Фасли дувуми боби дувум «Қудрати мутобиқгардонии забони миллӣ 

ва дастгоҳҳои тавонои он» ном дорад. Дар ин фасл ҳодисаҳои забонӣ ҳам5



бештар аз рӯйи ҳамин вижагиҳои забонӣ баррасӣ мешаванд, ки дар 
давраи миёнаи рушди забонҳои эронӣ дар заминаи додугирифти 
соҳибзабонон ва омилҳои дигари таърихй, ки халқҳоро бо ҳам наздик 
менамоянд, аз забонҳои мухталифи олам, аз забонҳои модӣ, бохтарӣ, 
портӣ, суғдӣ, ҳиндй, юнонӣ ва дигар забонҳо калимаҳои заруриро қабул 
намуда, дар дараҷаи ниҳоят баланд ҳазм намудааст. Ҳамчунин, 
вомвожаҳои таърихӣ дар баробари далели муҳимми забонӣ доштанашон 
дорои арзиши баланди лингвистй низ мебошанд. Аз ин ҷост, ки забони 
тоҷикӣ дар мутобиқгардонии унсурҳои бегона таҷрибаи бой дорад.

Дар фаслҳои минбаъдаи боби дувум муҳаққиқ мутобиқати унсурҳои 
луғавии русиву аврупоиро ба меъёрҳои забони адабӣ хеле хуб, бо 
мисолҳои мушахас шарҳу эзоҳ додааст.

Дар хулосаи диссертатсия дастовардҳои таҳқиқ ва моҳияти 
масъалаҳои меҳварй зикр ёфта, дурнамои мавзуи кори диссертатсионӣ 
таъйин шудааст. Дастовардҳои муаллифи рисола дар омӯзиш ва 
пажуҳиши минбаъдаи масъалаҳои забоншиносй, хоссатан дар соҳаи 
фонетика ва лексикология саҳми боарзиш ва судманде хоҳад гузошт.

Ҷанбаи илмии рисола ҳам хуб буда, нигорандаи он барои 
ҷамъоварии мавод ва пажуҳиш то қадри имкон аз осори донишмандони 
ватаниву хориҷй истифода намудааст. Бо вуҷуди ин, баробари 
дастовардҳои арзишманди илмй баъзе нуктаҳои баҳсталаб, камбудиву 
норасоиҳо, ғалатҳои услубиву мантиқӣ, имлоӣ, техникй дар диссертатсия 
роҳ ёфтааст, ки ҷиддитаринашон инҳоянд:
1. Фасли дувуми боби якуми диссертатсия «Назари забоншиносон ба 
масъалаи мутобиқшавии калимаҳои забонҳои бегона» таҳрир мехоҳад. 
Ин ном бояд чунин номгузорӣ шавад: «Назари забоншиносон ба 
масъалаи мутобиқшавии калимаҳои иқтибосӣ»;

2. Дар муқаддима дар «Асосҳои назарии таҳқик» на ҳамаи 
муҳаққиқони соҳа оварда шуданд. Масалан, забоншинос, собиқ дотсенти 
ДДОТ ба номи Садридин Айнӣ Й. Сафаров дар мавзуи «Калимаҳои русӣ

- интернционалӣ дар асарҳои Р.Ҷалил» таҳқиқот бурда, рисолаи номзадӣ 
ҳимоя кардааст, вале дар рисола номи ӯ сарфи назар шудааст;
3. Фасли аввали боби якум хеле тул кашидааст, онро кӯтоҳ кардан 
фоидаовар аст;
4. Фасли дуюми боби якуми диссертатсия такмил мехоҳад, чунки 
андешаҳои олимони дигарро низ оварда, дар бораи ҳусну қубҳи онҳо 
маълумот додан зарур аст;
5. Роҷеъ ба калимаҳои иқтибосии арабӣ, портӣ, ҳиндӣ, суғдӣ ва туркӣ 
муғулӣ, ки дар рисола маълумоти зиёд оварда шудааст (саҳ. 75,76,77,78), 
аз доираи мавзуи таҳқиқоти мазкур берун буда, онҳоро танҳо номбар 
кардан кифоя аст;
6. Номи фасли чоруми боби якум «Нишонаҳои савтии калимаҳои <• 

фонди асосии луғавии забони тоҷикӣ ва мутобиқ гардидани сохгори 
овозии калимаҳои иқтибосии русиву аврупоӣ ба онҳо» ба таҳрир ниёз 
дорад. Дурусташ чунин аст «Нишонаҳои савтии калимаҳои фонди асосии 

луғавии забони тоҷикӣ ва ба онҳо мутобиқ гардондани сохтори овозии 

калимаҳои иқтибосии русиву аврупоӣ»;

7. Дар «Нуқтаҳои ба ҳимоя пешниҳодшаванда» қолибҳои С, СҲ,СҲС, 
СҲҲ (саҳ.15) оварда шуданд, вале онҳо тавзеҳ дода нашуданд. Инчунин 
дар саҳифаҳои 57, 68 низ ҳарфҳои мазкур бе ташреҳ оварда шудаанд. 
Танҳо дар қисмати охири диссертатсия, дар саҳ. 124 тавзеҳ дода 
шудаанд. Агар қолибҳои мазкур дар саҳ. 15 шарҳу эзоҳ дода мешуданд, 
нуран алонур мешуд;
8. Дар саҳифаҳои гуногуни диссертатсия ғалатҳои имлоӣ ва услубию 
китобатӣ (7, 16, 87, 96, 100, 102, 115, 118, 123, 124 ва гайра) ба назар 
мерасанд.

Дар маҷмуъ, эродҳо ва камбудиву норасоиҳои баёншуда моҳияти 
илмӣ ва дастовардҳои муаллифи рисоларо коста намесозанд. Ғалатҳову 
камбудиҳои ҷойдошта ислоҳшаванда буда, боиси беҳтар гардидани 
ҷанбаҳои илмии кор мебошад.

Ҳамин тариқ, диссертатсияи Холова Моҳира Буриевна дар мавзуи 
«Мутобиқати савтии калимаҳои русиву аврупоӣ ва усулҳои ба меъёр 
даровардани онҳо дар забони адабии муосири тоҷикӣ» барои дарёфти 
дараҷаи илмии номзади илми филология аз рӯйи ихтисоси 10.02.01 -  
Забони тоҷикӣ пажуҳиши анҷомёфта буда, ба талаботи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ 
мебошад ва онро барои дарёфти дараҷаи илмии номзади илми 
филология аз рӯйи ихтисоси 10.02.01 -  Забони тоҷикӣ ба ҳимоя 
пешниҳод кардан сазовор аст.

Рисола дар ҷаласаи васеи кафедраи назария ва амалияи 
забоншиносии ДДОТ ба номи С. Айнй бо ҳузури диссертант таҳти № 7 
аз 16-уми феврали 2023 муҳокима ва тасдиқ гардидааст.

Раиси ҷаласа:
Мудири кафедраи назария ва амалияи 
забоншиносии ДДОТ ба номи С. Айнӣ, 
номзади илми филология, дотсент

Ташхисгар:
Номзади илми филология, дотсенти 
кафедраи назария ва амалияи забоншиносикА 
ДДОТ ба номи С.Айнй

Котиби илмии ҷаласа:
Доктори фалсафа (РНБ), 
муаллими калони кафедраи 
назария ва амалияи забоншиносии 
ДДОТ ба номи С. Айнй

Қурбонов Маҷид 
Абдулҳамидович

Гулзода Навруз

Суроға: 734025, ш. Душанбе, 
хиёбони Рӯдакй 121, ДДОТ ба номи С.Айнӣ. 
Е-шай: шГо. 1§ри.1], тел.: 2241383

Юсупов Шоҳин 
Раҳимбердиевич

Имзои дотсентон Қурбонов 
мекунам.
Сардори раёсати кадрҳо ва 
ДДОТ ба номи С. Айнй

"лаВМ И

ва Юсупов Ш.Р.-ро тасдик

устафозода Абдукарим

